
Святые Царственные Страстотерпцы 
 

(4 июля/17 июля) 
 

Тропарь, глас 4: 

Днесь, благове́рнии лю́дие, све́тло почти́м / седмери́цу 

честную́ ца́рственных страстоте́рпец, / Христо́ву еди́ну 

дома́шнюю Це́рковь: / Никола́я и Алекса́ндру, / Алекси́я, 

Ол́ьгу, Татиан́у, Мари́ю и Анастаси́ю. / Ти́и бо, уз и 

страда́ний многоразлич́ных не убоя́вшеся, / от богобо́рных 

смерть и поруган́ие теле́с прия́ша / и дерзнове́ние ко 

Го́споду в моли́тве улучи́ша. / Сего́ ра́ди к ним с любо́вию 

возопии́м: / о святи́и страстоте́рпцы, / гла́су покая́ния и 

стенан́ию наро́да на́шего вонми́те, / зе́млю Росси́йскую в 

любви́ к Православ́ию утверди́те, / от междоусо́бныя бран́и 

сохрани́те, / мир ми́рови у Бо́га испросит́е // и душа́м 

наш́им ве́лию ми́лость. 

Кондак, глас 8: 

Избра́ннии Царе́м ца́рствующих и Гос́подем 

госпо́дствующих / от род́а царе́й Росси́йских, / 

благове́рнии му́ченицы, / му́ки душе́вныя и смерть 

теле́сную за Христа́ прии́мшии / и венцы́ Небес́ными 

увенча́вшиися, / к вам, яќо покрови́телем на́шим 

мил́остивым, / с любо́вию благода́рне вопие́м: / 

рад́уйтеся, ца́рственнии страстотер́пцы, // за Русь 

Святу́ю пред Боѓом усе́рднии моли́твенницы. 

Величание: 

Велича́ем вас, / святи́и ца́рственнии страстотер́пцы, / и 

чтим честная́ страдан́ия ва́ша, / и́же за Христа́ // 

претерпе́ли есте́. 

Прокимен, глас 7: 

Гос́поди, си́лою Твоею́ возвесели́тся царь // и о 

спасе́нии Твоем́ возра́дуется зело́. 

Причастен: 

Гос́поди, спаси́ царя́ и услы́ши ны, / вон́ьже ащ́е день 

призове́м Тя. 


